
[Bl. 9v, Kolumne a]
[Glosse zu c. 71 (70)] -eo44. Worde abir ein werd<er> in sotanem 

flyse, welchim stadin her czum nehesten lege, des were der werd<er>, 
ut Inst. de rerum divisione § insula45. Worde her abir mittelwegins, 
her worde der, dy beider dy ackir adir lant doran schisende habin46, 
ut Inst. de re. di. § quodsi naturali47, ut ff. de acquirenda rerum do. 
l. inter eos48. Nota. Worde abir eyn spring uf eynem ackir, des ackers 
herre hot den spring vnd den floz uf synem ackir, vnd mag en vassin uf 
dem synen, vnd mag weren vnd hegen vische uf dem synen, vnde tyche 
temmen ane syner nakebuer schadin, ut ff. de interdictis l. videamus49, 
Inst. de rerum divisione § riparum quoque usus50.

Ist abir dis eyn gemeyne wag vnd wassir, als der Reyn, Tyber, Elbe 
vnd Tunaw, so ist der stade czu der gemeyne nucz, kanen an czu heilin, 
necze uf czu trugin, czu visschin, ut Inst. de rerum divisione § flumina 
autem omnia et portus publica sunt51.

Ist abir dis ein quel adir fliz vz eins mannes berge, wese adir ackir, 
dem sal man lossin synen naturlichin gang, den iz uon aldir gehabit 
hot, vnd mag dar keyne gemeyne trenke dor an geweren, dy uon alder 
gewest ist der gemeynen nucz, do das fliz synen gang hin hot, ut Inst. 
de servitutibus rusticorum § in rusticorum prediorum servitute52.

Hir by sult ir ouch uornemen: Was czu eynr gemeyne hort, das sal 
sich nymant sundirlichin eigin, ut Inst. de servitutibus rus. § quidam 
conputari recte putant53.

Nota. Jr sult wissin: Wer sotans / [Bl. 9v, Kolumne b] eyginte, adir 
eynem flyze eynen nuwen gang machte, adir tyche vz steche, den sal 
man senden czu der peyne, ut C. de littoris aggeribus non rumpendis 
l. i54.

44) Zum Folgenden vgl. die Handschrift Berlin 392 (wie Anm. 7) = Oppitz, 
Rechtsbücher 2 (wie Anm. 7) Nr. 1295d, fol. 383ra 13. Z. v. u. - fol. 383vb 11. Z. v. o. 
Vgl. auch LLG (wie Anm. 3) S. 1001 Z. 4 - S. 1003 Z. 6. – Der Rest -eo gehört zur 
Allegation ff. de adquirendo rerum dominio l. adeo (= Dig. 41, 1, 7).

45) Inst. 2, 1, 22.
46) Vgl. Ssp.-Landrecht II 56 § 3 erster Satz Mitte.
47) Inst. 2, 1, 23.
48) Dig. 41, 1, 29.
49) Dig. 43, 1, 1.
50) Inst. 2, 1, 4.
51) Inst. 2, 1, 2.
52) Inst. 2, 3, 2 (richtig: § in rusticorum prediorum servitutes).
53) Inst. 2, 3, 2 gegen Anfang.
54) Cod. 9, 38, 1 l. un.


